
భాషా విమర్శకుడిగా గురజాడ

డా|| యం.రామలక్ష్మి
తెలుగు అసో సియేట్ ప్రొ ఫెసర్,

బాబు జగ్జీవన్ రామ్ ప్రభుత్వ డిగ్రీ
కళాశాల, నారాయణగూడ, హైదరాబాద్.

సాహిత్యం ఏ కొందరి సొ త్తో కాదని అది ప్రజలందరిదని చాటిన మహాకవి గురజాడ. సమకాలీన
వాడుక భాషకు పలుకుబడులకు ప్రా ణము పో సి వ్యక్తి స్వేచ్ఛ, విశ్వజనీనతలు లక్ష్యంగా
సంఘమున పాతుకుపో యిన మూఢవిశ్వాసాలు ఖండిస్తూ రచనలు చేసిన సాహితీ మూర్తి.
కందుకూరి సాంఘిక విప్లవం, గిడుగు వారి భాషా విప్లవమును సమన్వయించుకొని సరికొత్త
సాహితీ విప్లవమును లేవనెత్తిన నవయుగ వైతాళికుడు.

ప్రా చీనాలంకారికులు చెప్పిన కావ్య ప్రయోజనాలు అయిన ఆనంద ఉపదేశాలను, కావ్యాత్మ
అయిన ‘ధ్వని’ అంతర్వాహినిగా ప్రవహింప చేస్తూ నే, సాంప్రదాయకమైన దేశీ రచన వలెనే
వాడుక భాషను ప్రయోగించి మాత్రా నియమము తప్ప యతిప్రా స నియమము లేని గేయము
వైపునకు పద్యమును మరలించి ఉదాత్త విషయమును భావమయముగా వ్యక్తీకరించుట ఒక
గొప్ప ప్రయోగం. దేశీ పద్ధతే కాక లిరిక్ ప్రభావం వీరి రచనలపై యున్నదని భావించవచ్చు.

“గ్రా ంథిక భాషా పదాల గారడీ నుంచి తెలుగు సాహిత్య గమనాన్ని వ్యవహారిక భాష వైపు
ప్రవర్తింపజేసి నిదర్శనంగా “కన్యాశుల్కం” అనే నాటకం రాసి మహాకవి అయ్యాడు గురజాడ,”
అన్నాడు మహాకవి శ్రీశ్రీ. తన రచన కొత్త పాతల మేలు కలయిక అని క్రొమ్మెఱుంగులు చిమ్మే
సజీవ చైతన్యమని కొయ్యబొ మ్మలు
మెచ్చే కళ్ళకు చైతన్యం నచ్చదని పఠితను జిజ్ఞా సాపధం వైపు, అభ్యుదయ భావాల వైపునకు
దృష్టిని మళ్లింప జేశాడు.

తెలుగులో నవ్యరీతులకు నూతన ప్రమాణాలకు ప్రయత్నించినమొదటి కవిని నేనే. నా కావ్య
కళ నవీనం. కావ్య ఇతివృత్తా లు భారతీయం. కవితలో నేను ఉత్తమ ప్రయోజనాలకు
ఉపలక్షించాను” అన్న గురజాడ తన రచనలలో భారతీయ లాక్షణికుల ‘ధ్వని’ అంతర్లీనంగా
ప్రవహింప చేస్తూ నే, శాస్త్రీ య దృష్టితో, ప్రా క్-పాశ్చాత్య సమాజాల, సాహిత్యాల పరిజ్ఞా నం, నూతన

ఆలోచన దృక్పథంతో సంఘవిమర్శ సాహిత్య విమర్శనా దృష్టితో ప్రయోగాత్మకమైన రచనల
నిర్మాణాన్ని చేశాడు.

ఎందరో ప్రముఖులతో, పండితులతో జరిపిన ఉత్తర ప్రత్యుత్తరాలు, గురజాడ వ్యాసాలు, డైరీలు,
ఆయన రచనలు పరిశీలిస్తే గురజాడ ఒక గొప్ప విమర్శకుడిగా పాఠక లోకానికి కనిపిస్తా డు.
భాషా సాహిత్యాలలో అపార పాండిత్యం గల గురజాడ వారి విమర్శనా దృష్టిని పరిశీలించడమే ఈ
వ్యాస ముఖ్యోద్దేశం.

గురజాడ ప్రత్యేకంగా విమర్శనా గ్రంధాలు రాయకపో యినా, తన తోటి పండితులతో సాగించిన
ఉత్తర ప్రత్యుత్తరాలలో జరిగిన భాష, సాహిత్య విషయాలకు సంబంధించిన చర్చలు ఆయనకున్న
సాహిత్యావగాహన, పాండిత్యాన్ని తెలియజేస్తా యి. సంస్కృత, ప్రా చీనాంధ్ర, ఇంగ్లీషు, బెంగాలీ,
కన్నడ భాషా సాహిత్యాలను అధ్యయనం చేశాడు. అధ్యాపకుడిగా, శాసన పరిశోధకుడిగా
పనిచేశాడు. భాషా పండితులకు సాహిత్యకారులకు ఒకటి కంటే ఎక్కువ భాషలతో పరిచయము
ఉండాలని అంటాడు గురజాడ.

తన సాహిత్య సృజనను గురించి చెబుతూ తెలుగుసాహిత్యంలో నవ్యరీతులను, నూతన
ప్రమాణాలకు ప్రయత్నించినమొదటి వాడిని నేనేనంటాడు. “ఇప్పుడున్న సాంఘికభావాలు
పో యి వాటిస్థా నే కొత్తవి రావలసిన అవసరానికి అగత్యానికి మానవపరిణామవాదం
దారితీస్తు న్నది” అని భావించిన అప్పారావు ఆ కొత్త సాంఘిక భావాంకురాలను పొ డగట్టసాగాడు
కూడా. నిరుపయోగకరమైన ఊహాగానాన్ని తీసివేసి, కళ్ళెదుట కనిపించే లోకవృత్తా న్ని ఆధారం
చేసుకుని ఈ వచ్చే పో యే పాత కొత్త భావాలను తాత్వికుడైన వాడు శాస్త్రీ య పద్ధతి ద్వారా
సేకరించి నిగ్గు దేలుస్తా డు. జీవితంలోని సంక్లిష్టతలను, వాస్తవాలను, కన్నుగానని వస్తు తత్వాన్ని
దర్శించగలగడం, అవగాహన చేసుకుని సాహిత్య సృజన చేశాడు గురజాడ.

గురజాడమొదట రాసిన రచనలు ఇంగ్లీషులోనే ఉన్నాయి.. మెట్రిక్యులేషన్ చదువుతున్న
కాలంలో ‘కుక్కూ’ అన్న గేయాన్ని ఇంగ్లీషులో వ్రా సాడని తెలుస్తు ంది. అది అలభ్యం. గురజాడ
కథల్లో ఒకటైన ‘సంస్కర్త హృదయం’ ‘Stopping to rise’ అన్న పేరుతో ఇంగ్లీషులో వచ్చింది.
తరువాత కాలంలో తన తెలుగు రచనలకు పీఠికలు, వ్యాసాలు, డైరీలు, ఉత్తరాలు ఇంగ్లీషులోనే
ఉన్నాయి. 1883లో ‘సారంగధర’ అన్న ఇంగ్లీషు పద్య కావ్యం, ‘చంద్రహాస’ అన్న ఆంగ్ల కావ్యం
రచించారు. సారంగధర రచన ఆంగ్ల ‘బ్యాంక్ వర్స్’లో ఉన్నది. అది యమకాలు, అంత్యప్రా సలు
లేని రచనా విధానం కొత్తది. గ్రా ంథిక భాషలో పద్యరూపంలో ‘సుభద్ర’ అనే కావ్యాన్ని వ్రా సి
సంప్రదాయ పద్య రచనా రీతిలో తనకు గల పాండిత్యాన్ని నిరూపించుకున్నాడు. సమకాలీన
సామాజిక, సాహిత్య పరిస్థితుల ప్రభావంతో ‘కన్యాశుల్కం’, కొండుభట్టీయం, బిల్హణీయం అను
నాటకాలు రచించాడు. కథానికలు ముత్యాల సరం చందస్సు సృష్టించి దానికనుగుణంగా రచన
కవిత్వం ‘ముత్యాల సరాల’ పేరుతో రాసి సాహిత్య ప్రయోజనాన్ని సాధించాడు. ఆధునిక
సాహిత్య లక్షణాలైన జీవితం, దృక్పథం, భాష, శిల్పం, మానవతావాదం కలగలిసిన రచనలు
గురజాడవి. నాటకం గురించి ఇలా అంటాడు “పుష్కలమైన, అనంతమైన సంఘటనలతో నిండి
ఉన్న ఎంతో గాంభీర్యమూ, వైవిధ్యమూ గల నేటి జీవితాన్ని వీక్షించక ప్రపంచ ప్రసిద్ధికెక్కిన
ప్రా చీన కాల్పనిక కథల నుంచి రచయితలు ఇతివృత్తా న్ని ఎందుకు స్వీకరిస్తా రో అర్థం కాక నాకు

ఆశ్చర్యం వేసింది. ఈ కారణం వల్ల నేను వాస్తవ జీవితంలోంచి సమకాలీన ఇతివృత్తా న్ని
స్వీకరించి దానిని తెలుగున వాడుక భాషలో నాటకంగా రూపొ ందించాను (లేఖలు: 15).
సమకాలీనత ఆధునిక రచనకు ప్రధాన లక్షణం అని గురజాడ భావన. ఇంకొకటి వాస్తవికత.
“వాస్తవిక జీవితంతో సంబంధం ఉన్న తెలుగు పుస్తకాలు చాలా తక్కువ (లేఖలు: 223)
అంటారు. అంతేకాక “తెలుగులో మంచి ఆధునిక వచన పుస్తకాలకు కరువు గానే ఉన్నది”
(వ్యా.సం. 51) అని అంటారు గురజాడ.

గురజాడ పాండిత్యం: సంప్రదాయ ప్రా చీన భాషా సాహిత్యాలలో కూడా అపారమైన పాండిత్యం
కలిగిన గురజాడ తెలుగు భాషపైన, వ్యాకరణాల పైన ఆయన చేసిన వ్యాఖ్యల్ని గమనిస్తే ఆయన
ప్రా వీణ్యం తెలుస్తు ంది.

బాషా పరిశోధన: వాడుక భాషకు గౌరవం కల్పించాలన్న ఉద్దేశంతో తన జీవితకాలంలో
ఎక్కువభాగం భాషా పరిశోధన చేశాడు. సాహిత్యం ఏ కొందరి సో త్తో కాకూడదని అది అందరికీ
అందుబాటులోనికి రావాలంటే వ్యవహారిక భాషలోనే రచనలు రావాలని పరిశోధనలు చేశాడు.
అంతర్జా తీయ పత్రికల్లో వెలువడే భాషా విశేషాలను అధ్యయనం చేశాడు. తెలుగు వ్యవహారిక
భాషను సజీవ భాషగా నిలపాలని ఆకాంక్షించాడు. ఆ ప్రయత్నంలో గ్రా ంథిక భాషా వాదుల
నుంచి తీవ్రమైన వ్యతిరేకతను ఎదుర్కొన్నాడు. తన భాషా పరిశోధన ప్రతిరూపమే ‘అసమ్మతి
పత్రం’. భాషకు సంబంధించిన ప్రతి విషయాన్ని అత్యంత సూక్ష్మంగా విస్త ృతంగా అసమ్మతి
పత్రంలో పరిశీలించాడు.

ఇంటర్మీడియట్ పరీక్షలో విద్యార్థు లు రాసే సమాధాన పత్రా లలో అనుమతించదగిన తెలుగు
భాషా ప్రమాణాన్ని నిర్ణయించడానికి మద్రా సు విశ్వవిద్యాలయం 1911వ సంవత్సరంలో
నియమించిన సంఘంలో గురజాడ కూడా సభ్యుడు. వాదోపవాదాల చర్చల అనంతరం 1914 లో
ఈ సంఘం చేసిన నిర్ణయాలు విద్యాభివృద్ధికి మేలు కన్నా కీడే చేస్తా యని నిరూపిస్తూ
విశ్వవిద్యాలయానికి గురజాడ సమర్పించిన విశ్లేషణాత్మక, పరిశోధనాత్మక నివేదిక ‘అసమ్మతి
పత్రం’ (The minute of dissent of the report of the Telugu Composition
Sub-Committee).

సాహిత్యంలో వ్యవహారిక భాషను ఉపయోగించడం వల్ల భాష పవిత్రత, భాషకు ఉన్న పటుత్వం
పో యి సాహిత్యం సామాన్య స్థితికి దిగజారుతుందనే గ్రా ంథిక భాషావాదుల భ్రమను పో గొట్టడానికి
ఈజిప్టు యూరోపియన్మొదలైన అనేక భాషలు కూడా భాషా విషయంలో గ్రా ంథికవాదుల
ప్రతిఘటనను ఎదుర్కొన్నా క్రమంగా వ్యవహారిక భాషా వికాసాన్ని పొ ందాయని చారిత్రక
ఆధారాలతో చూపించాడు (అసమ్మతి పత్రం:122)

సంప్రదాయ భాషా సాహిత్యాలలో కూడా అపారమైన పాండిత్యం కలిగిన గురజాడ తెలుగుభాష
పైన, వ్యాకరణాల పైన చేసిన వ్యాఖ్యల్ని గమనిస్తే భాష మీద ఆయనకున్న సాధికారికత
తెలుస్తు ంది. “సంస్కర్తల ఉద్యమాల మూలంగా తెలుగులక్షణం మట్టి కలిసిపో తుందని ఎలుగెత్తే
మహానుభావులలో ‘లక్షణం’ బాగా తెలియని వాళ్ళూ, లక్షణానుసారం వ్రా యలేని వాళ్లే మెండు.
ఒక తోవా తెన్నూ లేకుండా ఎవడికి తోచిన రీతిని వాడు తెలుగులక్షణం అడుగడుగునా

పడగొడుతూ గొప్ప కోసం సంస్కృత మాటలు ప్రయోగించి కృత్తద్ధితాలు రూపుమాపి, వ్యత్యయం
చేసి శబ్దౌ చిత్యము చెడగొట్టి లోకంలో ఎన్నడూ, ఏ దేశం ఎరగని దౌర్భాగ్యపు భాషను రాస్తూ అది
తలచుకొని ఆనందిస్తు న్నారు.” (వ్యాసం. సం: 3) అంటూ సమకాలీన పండిత కవుల రచనల్లో నే
ఉన్న వ్యాకరణ విరుద్ధ ప్రయోగాలను సో దాహరణంగా నిరూపించాడు.

తెలుగు కావ్యాలలో మితిమీరిన సంస్కృతభాషా ప్రయోగాలు చేయడాన్ని నిరసించాడు. భాషా
బో ధనలలో ఆధునిక పద్ధతులను అవలంబించవలసిన అవసరాన్ని తెలియజేశాడు. ఆంగ్ల భాషా
సాహిత్యాలలో వచ్చిన విభిన్న ధోరణులు, కవిత్వ ఛందస్సులో వచ్చిన మార్పులు, ఛందస్సు లో
సులభమైన వృత్తా లను కల్పించడం, వ్యవహార భాషను ఉపయోగించడం, పాత్రల చిత్రీకరణ
కథావస్తు వును ఎంచుకోవడంలో అనుసరించిన ఆధునిక పరిజ్ఞా నంతో గురజాడ తెలుగు
సాహిత్యంలో కొత్తదనం తేవడానికి ముందడుగు వేశాడు.

ప్రా చీన ఛందస్సులో నియమానుసారం రాయాలంటే కవి ప్రతిభ మరుగున పడే తీరును వివరిస్తూ
“ప్రతిభ భగవంతుడు ఇవ్వాలి. కావ్య గుణాలు పూని నేర్చి, విసగక రాసి, మంచి కావ్యములు
ఎడతెగక చదివి సాధించవలె. అట్టి శ్రమకోరని సులభ సాధ్యములు రెండు మూడు ఉన్నాయి.
ఛందస్సు ఒకటి రెండు గణాలు సరిపెడితే ఒకమోస్తరు లయ కుదురుతుంది. కడంవి
నిఘంటువుల్లో మాటలు. వ్యాకరణాల్లో ప్రత్యయాలూను. ఇవి వాడుక భాషలో లేకపో వడం చేత
ఒక విలక్షణ ధ్వని కొలుపుతాయి. అంతటితో ఆనందించేవారు అనేకులు. గంగిరెద్దు ల మీద గుడ్డ
పాతలవలె ఇవి లోపలి పసను కమ్ముతవి. రసం అట్టే లేని తలపులకు గద్య రచన తగి
ఉంటుంది. రసం చాలని చోట్ల పద్యరచన విరసం. అందు తలపులు తక్కువైతే వృత్తా లు నిండడం
కోసం గంగిరెద్దు గుడ్డలు మేట్లు గా పడవలె. ఆ గుడ్డలైనా అందంగా అమర్చడం చేతకాకుంటే
మాటలు మాసి, అన్వయం చెడి పద్యాలు టొంకర నడకలు నడిచి కవిత్వం కవిత్వం అవుతుంది”
(వ్యా.సం. 4).

మన ప్రా చీన ఛందస్సులు ప్రతిభను మరుగుపరచి, సృజన శక్తికి అవరోధం కలిగిస్తా యన్నది
గురజాడ వారి ఆరోపణ. దిక్కుమాలిన గ్రా ంధిక భాషలో పద్య రచన చేయడానికి ఆంధ్ర గీర్వాణ
భాషలను నేర్వాలని కష్టముగా ఉన్న సంప్రదాయ ఛందస్సునూ, ఇంగ్లీషు వారు వారు సృష్టించిన
నవీన ఛందస్సును సృష్టించుకోవాలనే కోరికతో సంప్రదాయ ఛందోబంధనాలు వదిలించుకుని కొత్త
ఛందస్సును కల్పించే ప్రయత్నంలో కొత్త పాతల మేలు కలయికతో శబ్దసౌలభ్యం కోసం ‘కొత్త
ఎక్స్పెరిమెంట్’ అంటూ ముత్యాలసరాలు అనే కొత్త ఛందస్సును సృష్టించాడు గురజాడ. ఈ
ఛందస్సును సమకాలీకులకు వివరించడానికి యూరోపియన్, బెంగాలీ కవుల ఛందోరీతులతో
అన్వయించి చూపుతూ ఆధునిక వచన రచనా సంప్రదాయం అవగతం కావాలంటే ఆంగ్ల సాహిత్య
పరిచయం తప్పనిసరి అని చెప్పాడు. ప్రా చీన కవులు రాసిన భాషనే అనంతర కవులు
అనుసరించడాన్ని విమర్శించాడు.

ముగింపు: గురజాడ వారి సాహిత్య విమర్శ చాలా లోతుగా ప్రా చ్య పాశ్చాత్య సాహిత్యాలను
తులనాత్మకంగా విమర్శిస్తూ సాగింది. ప్రా చీన తెలుగు భాషను ‘ఛాసర్’ కాలం నాటి ఇంగ్లీషుతో
పో ల్చుతాడు. సాహిత్యంతో పాటు భాషకు కూడా సమానమైన ప్రా ధాన్యతనిచ్చాడు. అందుకే

గురజాడ వారి అపార పరిజ్ఞా నం ఈ చిన్న వ్యాసంలో ఇమడదు గనుక వారి భాషా దృష్టిని
మాత్రమే అధ్యయనం చేయడం జరిగింది.

